
					此页尚未校对




　〈陳建曰天順日錄云景泰欲易太不羣臣林於利害無敢異辭於是卽以官僚美秋付之閣下任其所取文武〉

　〈群臣預者十七人自公孤而下數十人爲太保者十人名位之澉一至如此惟賢等侍郎四五人不預一易之〉

　〈後人情悵然不平貪其利者自以爲榮幸不知議者已知其非善後之計也已而天道一還盡革無遺囚而譴〉

　〈責者亦多囘視不預者反有愧焉榮辱相尋如此士之立身不可不審也〉

　〈薛應旂日南城之甥已昧子臧之節易儲之舉益滋紾臂之謀王直猶知薨死而委任權力之重如于謙者顧〉

　〈獨無一言天順丁丑之及恐亦不當獨罪徐有貞也〉

命侍郎李賢姚夔副都御史洪英等分詣兩直𨽾及十三

省考察庶官之不職者

　〈按天順日錄謂洪英儒雅君子泊往浙江考察爲彼黜者妄訴之且加謗毀　朝廷不及察而罷之令致仕及〉

　〈觀冥行妄作之人飽載而還者反無是非之懷不知此又伺也愚謂考察庶官在命使而所以考察命使在朝〉

　〈廷當時公道不明如此又何用考察爲〉

九月南京兵部尙書上驥致仕

十月命太子太保左都御史王文入閣參預機務

癸酉〈景泰四年〉

正月上皇在南宮○改侍郎耿九疇爲副都御史仍鎮守

陝西時詔陝西市羊角爲上元燈九疇上䟽略曰昔宋神

宗買浙燈蘇軾諫止今買羊角製燈無乃類是書曰不矜

細行終累大德乃止○吏部尙書何文淵罷時科道交章

劾文淵貪縱奸邪乞治其罪文淵自言易儲有功詔書所

云天祐下民作之君父有天下傳之子已所屬對也乃令

--

致仕

　〈按天順日錄何文濤守溫斯時廉靜寡欲一郡大治召爲刑部侍郎雖有深可意以者書主之弗克遂人亦未〉

　〈知之也後以故乞病歸正統末天下多事廷臣交章乞起之遂累遷蒙宰其公擢以人才之際詭譎之迹始露〉

　〈而居言路者不能容矣向使病去不出作郡清名必然傳後今也雖得高爵而喪其美可足羡哉〉

二月以王翺爲吏部尙書時吏書缺　上命舉可稱任者

練綱率諸御史上言左都御史王翺嚴公峭直右副都御

史年富操履端方大理寺卿薛瑄持正不囘此三人者擇

而用之庶能品藻人才追蹤王直于是召翺爲吏部尙書

翺嚴加考察公銓注抑奔競杜請託一時任使並稱得人

七月北虜也先弒其主脫脫不花倂其部落遣使入貢

八月增定各鄕試取士額數累朝以來漸增取士額順天

應天二府各一百名浙江福建各六十名江西六十五名

河南廣東皆五十名湖廣五十五名山東四川皆四十五

名陝西山西皆四十名廣西三十名雲南二十名正統三

年景泰元年開科皆不拘額數至是以天下人才彌盛始

加增定焉順天應天各增三十名浙江江西福建河南湖

廣山東各增三十名廣東四川陝西山西廣西各增二十

五名雲南增十名○改各處鎮守侍郎爲廵撫都御史時

議以鎮守侍郎與廵按御史不相統屬難於行事又文移

往來亦多窒礙故也

